ការសម្ភាសន៍របស់មីង​ សែម សាណន
ក.អ្នកធ្វើការសម្ភាសន៍ឈ្មោះ​ ឌី ណាផា
ខ. អ្នកត្រូវគេសម្ភាសន៍ឈ្មោះ សែម សាណន
ក៖​ ចឹងជាដំបូងខ្ញុំសូមថ្លែងអំណរគុណដល់លោកមីងដែលបានអនុញ្ញាតឲ្យខ្ញុំសម្ភាសន៍នៅប្រវិត្តរបស់លោកមីងណា​ចាសហើយការសម្ភាសន៍ណឹងត្រូវបានរៀបចំដោយសកលវិទ្យាល័យដែលមានឈ្មោះថា BYU ដែលនៅឯប្រទេសសហរដ្ឋអាមេរិក ហើយគោលបំណងដែលសកលវិទ្យាល័យចង់សម្ភាសន៍ប្រវិត្តរបស់មីងគឺចង់រក្សារទុកនូវប្រវិត្តប្រជាជនខ្មែរយើងដើម្បីឲ្យកូនចៅជំនាន់ក្រោយៗគាត់
អាចស្គាល់ចឹងណាលោកមីងពីប្រវិត្តរបស់ជីដូនជីតាហើយនិង រៀ​នអំពីប្រវិត្តសាស្ត្ររបស់ពួកគាត់ណាមីង ចាសហើយចឹងពេលដែលខ្ញុំសម្ភាសន៍របស់មីងណឹង ខ្ញុំនឹងដាក់ការសម្ភាសន៍របស់មីងនៅក្នុងវេបសាយរបស់សាលាដែលមានឈ្មោះថា www.cambodiaoralhistory.byu.edu ណាមីង, ចឹងតើមីងយល់ព្រមឲ្យខ្ញុំដាក់សំភាសន៏របស់មីងចូលទៅក្នុងវេបសាយរបស់សាលាទេមីង?
ខ៖ យល់ព្រម។
ក៖ ចាសចឹងសម្រាប់ថ្ងៃខែដែលខ្ញុំសំភាសន៏គឺ នៅថ្ងៃទី១៩ ខែមិថុនា ឆ្នាំ២០២០ ហើយការសំភាន៍ត្រូវបានធ្វើឡើងនៅភូមិបឹងដូនប៉ា ឃុំស្លរក្រាម ស្រុកសៀមរាប ខេត្តសៀមរាប ហើយខ្ញុំជាអ្នកសម្ភាសន៍ឈ្មោះឌី ណាផា ចឹងខ្ញុំចង់សួរថាតើមីងមានឈ្មោះអ្វីដែរ?
ខ៖​ ខ្ញុំឈ្មោះ សែម សាណន។
ក៖ ចាសចឹងមីងមានឈ្មោះហៅក្រៅទេ?
ខ៖​ គេហៅតែណន ណន
ក៖ មីងមានអាយុប៉ុន្មានហើយឆ្នាំនេះ?
ខ៖​ ៥១ឆ្នាំ។
ក៖ ចឹងមីងចំថាមីងកើតនៅថ្ងៃណាខែណាឆ្នាំណាទេ?
ខ៖ ខ្ញុំកើតនៅឆ្នាំ១៩៦៩។
ក៖មីងចាំថ្ងៃខែទេ?
ខ៖ ចាំតែខែពិសាកថ្ងៃ​ព្រហស្បតិ៍។
ក៖ តើមីងមានស្រុកកំណើតនៅទីនេះមែនមីង?
ខ៖​ នៅភូមិបឹងដូនប៉ានេះឯង។
ក៖ មីងមានបងប្អូនចំនួនប៉ុន្មាននាក់?
ខ៖ មាន៣នាក់។
ក៖ តើមីងជាកូនទីប៉ុន្មានដែរ?
ខ៖ ខ្ញុំកូនពៅគេ។
ក៖ ចុះមីងអាចប្រាប់ឈ្មោះរបស់បងប្អូនមីងបានទេ ថាគាត់មានឈ្មោះអ្វីខ្លះ?
ខ៖ បាន ឈ្មោះសែម សាណំ សែម ងិ នោះបងទី១ បងទី២សែម សាណំ បន្ទាប់មកខ្ញុំសែម សាណន។
ក៖ ចាស ចឹងមីងមានចងចាំរឿងអំពីបងប្អូនមីងទាំងការសប្បាយ ទាំងការកំសត់មីង?
ខ៖ យើងជម្លៀសទៅ ខ្ញុំនៅតូចដែរឆ្នាំ១៩៦៩ ឆ្នាំ១៩៧០គេមិនជម្លៀសចេញទៅ ជម្លៀសពីនេះទៅក៏ ជម្លៀសពីនេះទៅដំដែក ទៅនៅដំដែកបាន២ឆ្នាំម៉ែឪអីក៏គេនៅជុំគ្នាបានរយៈពេលតែ៥ ៦ខែគេឲ្យម៉ែហើយនឹងឪបែកគ្នា បែកគ្នាខ្ញុំមានបងប្អូន៣នាក់នៅបានប្រហែលជា៦ខែទៅចុះ គេចាប់ផ្តើមបងខ្ញុំគេទៅចល័តអស់ទៅ ខ្ញុំក៏ចេញទៅចល័តអស់ ទៅចល័តមិនដឹងថាចល័តអីក៏រើសអាចម៍គោ កាប់ក្រធាងខែត វ៉ៃដីវ៉ៃដីដំបូក បងក៏នៅឆ្ងាយទៅមិនដឹងថាទៅណា ម៉ែម៉ោង៤ឡើងក្រោកទៅបាត់ពេលយប់ឡើងបានយើងឃើញម្តាយ ពេលដែលយើងឃ្លានអត់មានអីហូបទេ បានតែបបរ បបរហើយអាសូរតែបបរខាប់ទៅគ្រាន់បបររ៉ាវៗ ចាំបានថាម៉ែគាត់ហូ​បតែទឹកទៅគាត់ទុកកាកឲ្យណាទៅក៏បាននៅជា ជា ៦ខែជាងទៅគេស្នើពុកខ្ញុំមកបាត់ទៅ គាត់ប្រាប់ម៉ែខ្ញុំដែរគាត់ថា ឯងអើយបើបាត់គ្នា ឯងនាំកូនទៅរកបងប្អូនមកក៏ម៉ែខ្ញុំគាត់នឹងឃើញថាបានប្រហែលជា១០ថ្ងៃបាត់ពុកខ្ញុំ១០ហើយណា ក៏នាំកូន៣នាក់មកស្វាយធំនេះឯង មកស្វាយធំទៅក៏មកដល់ក៏ដើរមួយយប់ដល់ព្រឹកគិតមើល ម៉ែចេះតែថាតិចទៀតដល់ហើយកូន តិចទៀតដល់ហើយកូនទាល់តែភ្លឺ ភ្លឺឡើងបានមកជួបអ៊ុំនៅស្វាយធំមកដល់ក៏យំអោបគ្នាទៅណា យំអោបគ្នាទៅក៏មកដល់ភូមិក៏គេមិនចង់ឲ្យយើងនៅទៀតគេថាយើងមានស្តីទៅណា ខ្ញុំវានៅតូចដែរខ្ញុំអត់ដឹងទេ ក៏ម៉ែខ្ញុំអ៊ុំខ្ញុំអង្វរគេទៅក៏បាននៅទៅដល់រួចទៅក៏យើងទៅចល័តទៀតទៅ ចល័តណឹងពុកក៏បាត់រហូតមកដល់ឥឡូវទៅណាក៏យើងចាប់ផ្តើមអាពតចូលហើយ ឲ្យវៀតណាមចូល ដល់វៀតណាមខ្ញុំនៅតូចដែរទេក៏មិនសូវ ថាច្រូតមិនចេះច្រូតនឹងគេថាបានតែកាប់ក្រធាងខែតចិញ្ចាំនិងដំដីដំបូកឲ្យគេទៅណា ចឹងបានខ្ញុំថាមិនដឹងជាយ៉ាងណាទៅណា មើលវៀតណាមចូលមកគេតគ្នាខ្ញុំស្មានតែគេអុជចជ្លោះបាញ់គ្នាខ្ញុំវាមិនដឹងដែរនោះ ម៉ែៗមើលវៀតណាមវាដឹងអីមក
ទេ មើលវាមានចជ្លោះខ្ញុំឃើញវាមានកាំភ្លើងខ្ញុំមានដែលដឹងថាមានកាំភ្លើងឯណា ទៅម៉ែខ្ញុំថាកូនអើយមិនមែនចជ្លោះទេអាណឹងគេហៅកាំភ្លើងដែលគេបាញ់
ណាកូន ទៅក៏រៀងទៅ ដល់ចូលមកក៏មកនៅផ្ទះចាស់ដីចាស់នេះឯងវិញទៅ អត់បានទៅចាប់ណាណីទេមកនៅដីចាស់វិញនេះឯងនៅស្រែលាវភូមិបឹងដូនប៉ា
នេះវិញទៅ ស្រាប់តែមកនៅមិនទាន់បានមួយឆ្នាំផង ចូលអាពតមិនទាន់បានមួយឆ្នាំផងម្តាយក៏ស្លាប់ទៅទៀតទៅណា ក៏នៅកំព្រា៣នាក់បងប្អូនទៅ ណឹងបានថាភាពវេទនានោះ វាល្មមតែឈឺចាប់នោះឯងណា។
ក៖ ចឹងមីងធ្លាប់ធ្វើអ្វីខ្លះជាមួយបងប្អូនកាលពីនៅតូចៗដែរទេហើយនៅឯណាដែរមីង មីងធ្វើនៅឯណា?
ខ៖​ ដើរធ្វើកម្មករគេទៅណា កាប់អុសលក់ទៅណាបងប្អូន៣នាក់ទៅ។
ក៖ ចឹងតើមីងធ្លាប់លេងល្បែងកំសាន្ត ឬក៏ការប្រលែងលេងជាមួយបងប្អូនមីងដែរទេ?
ខ៖ មិនដែលទេហា មិនដែលមានលេងល្បែងណាកំសាន្តហាស។
ក៖​ ចុះឥឡូវបងប្អូនរបស់មីងគាត់រស់នៅទៅណាខ្លះ ហើយគាត់ធ្វើអ្វីខ្លះដែរមីង?
ខ៖ បងប្អូនខ្ញុំនៅតែនេះឯងមិនដែលទៅណា ប៉ុនមួយនោះមេម៉ាយហើយប្តីស្លាប់ មួយនោះនៅប្តីគេប្តីអីទៅណា។
ក៖ ចុះម្តាយរបស់មីងគាត់ឈ្មោះអីដែរ?
ខ៖​ ឈ្មោះជា ឡយ។ 
ក៖ ចុះឪពុកវិញមីង?
ខ៖ ឈ្មោះកែម ជួម។

ក៖ ចុះមកដល់ឥឡូវឪពុករបស់មីងគាត់មានអាយុប៉ុន្មានហើយមីង?
ខ៖ អត់ចាំទេ កាលដែលនៅតូចដែរម៉ែឪមិនលឺថាអាពតស្នើរ មិនដឹងថាអាយុប៉ុន្មាន ហើយចូលមកវិញពេលម៉ែស្លាប់ក៏មិនដឹងថាអាយុប៉ុន្មាន។
ក៖ ចុះម្តាយវិញមីងចាំថាគាត់កើតនៅថ្ងៃណាខែណាឆ្នាំណាទេ?
ខ៖ អត់ចាំទេ។
ក៖ ឆ្នាំខ្មែរក៏អត់ចាំដែរ?
ខ៖ អត់ចាំដែរ។
ក៖ ចុះមីងមានដឹងថាឪពុកម្តាយរបស់មីងគាត់ធ្វើការអីទេដើម្បីចិញ្ចឹមជីវិតទេ?
ខ៖​ កាលពីលើកមុនពុកខ្ញុំធ្វើការនៅបឹងការឡូ មិនថាអ្វីអីមិនដឹងទេដឹងតែថាម៉ែនិយាយបើពុកនៅ កូនអើយយើងមិនវេទនាដល់ថ្នាក់នេះទេ ពុកធ្វើការនៅបឹង
ការឡូថាចេះណា។
ក៖ ចុះឪពុកម្តាយរបស់មីងគាត់ជាមនុស្សដែលមានលក្ខណៈបែបណាដែរ? 
ខ៖ គាត់មិនមែនជាអ្នកដែលកាចឃោរឃៅរឯណាគាត់ស្លូតដែរ។
ក៖ ចុះមីងបានស្គាល់អ្វីខ្លះពីគាត់ដែរទេ?
ខ៖ ស្គាល់ តែនិយាយរួមទៅយើងមិនសូវបាននៅជុំម៉ែឪបានយូរដែរណា ម៉ែឪយើងបាត់ស្លាប់ចោលយើងទៅណា វាចឹងឯង។
ក៖ ចុះមីងមានចងចាំរឿងអ្វីខ្លះពីឪពុកម្តាយរបស់មីងទេ?
ខ៖ មិនចាំទេព្រោះយើងនៅតូចដែរ។
ក៖ ចឹងឪពុកម្តាយរបស់មីងធ្លាប់សាច់រឿងរបស់គាត់កាលពីគាត់នៅក្មេងៗ ទាំងការលំបាកនិងការតស៊ូមកកាន់មីងទេ?
ខ៖ និយាយរួមទៅដូចដែលថាវាមិនបាននិយាយអីរៀបរាប់ចុះបើជំនាន់នោះជំនាន់អាពត យើងចូលមកទៅវាបានពេលវាតិចដែរណាទៅគាត់ឈឺទៀតឯណាពេលណានិយាយប្រវិត្តប្រាប់យើង។
ក៖ ចាសចុះមីងមានចាំឈ្មោះជីដូន ជីតា ខាងម្តាយមីងទេ?
ខ៖​ ចាំតើ។
ក៖ គាត់មានឈ្មោះអ្វីដែរមីង?
ខ៖ តាឡិត និងយាយប៉េះ។
ក៖ ចុះខាងឪពុកវិញមីង?
ខ៖ ខាងឪពុកតាចុង យាយបួ។
ក៖ ចុះដឹងថាគាត់កើតនៅឆ្នាំណាទេ?
ខ៖ អត់ចាំទេ។
ក៖ ចុះថាគាត់កើតនៅកន្លែងណាទេ?
ខ៖ កើតនៅនិងភូមិបឹងដូនប៉ាទាំងអស់គ្នាណឹង ស្រុកកំណើតទាំងពុកទាំងម្តាយខ្ញុំនៅជាមួយគ្នានេះឯង អត់មានឆ្លងខេត្តទៅណាទេ។
ក៖ ចុះឪពុកម្តាយមីងគាត់ធ្លាប់ពីរឿងជីដូនជីតាមកកាន់មីងខ្លះទេ?
ខ៖ គាត់ប្រាប់តើ ពីដើមមិញតាខ្ញុំធ្វើគ្រូបង្រៀន គាត់ធ្វើតែគ្រូបង្រៀនតែចិញ្ចឹមកូនឡើង៧ ៨ នាក់ ចាំបានតែប៉ុណ្ណោះឯងមិនចាំអីទៀតទេ។
ក៖ ចឹងក្រុមគ្រួសារមីងរស់នៅក្នុងខេត្តនេះអស់រយៈពេលប៉ុន្មានឆ្នាំដែរហើយ?
ខ៖ រឿងប៉ុន្មានឆ្នាំ តាំងពីយយាតាម៉ាកុងក៏រស់នៅនេះ​ឯង មិនបានលើកកញ្ជើរទៅណាមកដល់គឺរស់នៅស្រុកភូមិនេះឯង តគ្នានៅនេះឯង។
ក៖ ចាសចុះមីងមានបងប្អូនសាច់ញាតិរស់នៅក្រៅប្រទេសក្រៅពីស្រុកខ្មែរយើងទេ?
ខ៖ អត់មាន​ទេ។
ក៖ ចុះលោកស្វាមីរបស់មីងគាត់មានឈ្មោះអ្វីដែរ?
ខ៖ ប្តីខ្ញុំឈ្មោះសៀង សុខុម។
ក៖ តើមីងរៀបអាពាហណ៍ពិពាហណ៍ជាមួយពូតាំងពីឆ្នាំណាដែរ?
ខ៖ ឆ្នាំ១៩៩០។
ក៖ មីងចាំថ្ងៃខែទេមីង?
ខ៖ មិនចាំទេ ដឹងតែឆ្នាំ១៩៩០ប៉ុណ្ណោះឯង បើពេលកើតកូនឆ្នាំ១៩៩១នោះឯង បានកូនមួយឆ្នាំ១៩៩១នោះឯង។
ក៖ ចុះការរៀបអាពាហណ៍ពិពាហណ៍របស់មីងណឹងរៀបចំដោយឪពុកម្តាយ ឬ រៀបចំដោយចិត្តខ្លួនឯង?
ខ៖ មីង កាលនោះយើងនៅជាមួយមីង មីងខ្ញុំនៅឯលិចមីងខ្ញុំអ្នករៀបចំឲ្យ។
ក៖ ចុះមីងបានទទួលថ្លៃជំនូនពីពូទេ?
ខ៖ អត់ដឹងមិនដឹងប៉ុន្មានទេស្រេចតែលើមីងខ្ញុំកាលនោះខ្ញុំវាមិនដឹង រស់នៅជាមួយមីងស្រេចលើមីងក៏មិនបានសួរនាំអីណា។
ក៖ ចាស ចឹងអាចប្រាប់ពីពេលវេលាដែលមីងបានជួបលោកតាដំបូងនៅឯណា ហើយការស្រលាញ់គ្នាដោយរបៀបណាបានទ?
ខ៖ ខ្ញុំនៅផ្ទះមីងខ្ញុំគេនៅនឹងឯជើងផ្ទះមីងខ្ញុំនឹងឯង ស្រលាញ់គ្នាប្រហែល១ឆ្នាំជាងនោះឯង មួយឆ្នាំជាងក៏បានគ្នាទៅ។
ក៖ ចាសចុះមីងចេះអាចនិងចេះសរសេរភាសាយើងខ្មែរបានល្អប៉ុណ្ណាដែរមីង?
ខ៖ ទេមិនបានរៀនណាន្មាន មានម្តាយឯណានឹងរកស៊ីចិញ្ចឹម។
ក៖ មីងបានរៀនទេ?
ខ៖ បានរៀន តែរៀនត្រឹមតែថ្នាក់ទី៣ក៏ឈប់។
ក៖ ចឹងកាលដែលមីងរៀន រៀននៅសាលាណាវិញ?
ខ៖​ វត្តពោលង្ការ។
ក៖ ចាសចុះមីងចេះភាសាអ្វីផ្សេងក្រៅពីភាសាខ្មែរយើងទេមីង?
ខ៖ មិនដែលចេះអីតែខ្មែរមិនចេះចប់ផង។
ក៖ ចុះមីងមានមិត្តភិក្តស្និតស្នាលធំធាត់មកជាមួយគ្នាមកដល់ឥឡូវទេមីង?
ខ៖ និយាយរួមទៅខ្ញុំដូចមិនសូវដែលមានមិត្តភិក្តឯណាផង។
ក៖ ចុះមីងធ្លាប់ធ្លាប់ធ្វើស្រែចំការអីទេ?
ខ៖ ស្រែចំការមិនបានធ្វើទេ វាមិនមានដីធ្វើផងនិយាយរួមទៅ។
ក៖ ចុះមីងធ្លាប់ប្រកបអាជីវកម្មបែបលក្ខណៈគ្រួសារអីទេមីង ដូចជាចិញ្ចឹមគោ ចិញ្ចឹមជ្រូក ចិញ្ចឹមមាន់អីដែរទេមីង?
ខ៖ អត់ទេ អត់ដែលចិញ្ចឹមអីទេ គោ មាន់ អត់ដែលចិញ្ចឹមទេ។
ក៖ ចឹងមីងធ្លាប់ប្រកបមុខរបស់អ្វីដែរដើម្បីរកប្រាប់ចំណូលចិញ្ចឹមជីវិតដែរមីង?
ខ៖ អត់ពីប្តីទៅក៏លក់ឥវ៉ាន់នៅសាលារៀន លក់រហូតជាប់មកឥឡូវទៅ។
ក៖ ចឹងមីងធ្លាប់ធ្វើអ្វីផ្សេងទៀតទេមីង?
ខ៖ អត់ធ្វើទេ លក់តែឥវ៉ាន់តែប៉ុណ្ណោះឯង។
ក៖ ចាស តាំងពីក្មេងរហូតមកដល់ពេលនេះតើជីវិតរបស់មីងមានការផ្លាស់ប្តូរអ្វីដែរមីង?
ខ៖ ដូចថាមិនផ្លាស់សោះកាលពីប្តីនៅថាគ្រាន់ដល់ពេលអត់ពីប្តីទៅក៏ចិញ្ចឹមកូន៣នាក់ទៀតនោះ គិតមើលទៅ។
ក៖ ចាសចុះមីងចូលចិត្តពិសារម្ហូបអ្វីដែរមីង?
ខ៖ ចូលចិត្តតែក្រៀមក្រោះ ស្លរអីមិនចូលចិត្តទេ។
ក៖ តាំងពីក្មេងៗមកមីងចូលចិត្តលេងល្បែងប្រជាប្រិយខ្មែរអ្វីខ្លះដែរមីង?
ខ៖ និយាយរួមទៅដូចថាមិនសូវជាដើរលេងអីផង។
ក៖ ចុះមីងមានចងចាំបទចម្រៀងណាដែលមីងចេះតាំងពីតូចរហូតមកដល់ពេលឥឡូវទេមីង?
ខ៖ និយាយរួមទៅដូចថាមិនដែលមានទៅណាច្រៀងឲ្យសប្បាយមិនដែលថាពេលសប្បាយណា។
ក៖ ចាសចុះមីងចូលចិត្តស្តាប់បទចម្រៀងអីអត់មីង?
ខ៖ ទេចូលចិត្តតើចម្រៀងឲ្យតែបទពីដើមៗចូលចិត្ត។
ក៖ ចុះក្នុងក្រុមគ្រួសារមីងមាននរណាចេះលេងឧបរកណ៍តន្រ្តីអីទេមីង?
ខ៖ អត់។
ក៖ តើផ្ទះរបស់មីងមានលក្ខ​ណៈបែបណាដែរមីងតាំងពីនៅក្មេងរហូតមកដល់ឥឡូវនេះមីងធ្លាប់ផ្លាស់ប្តូរអ្វីខ្លះទេ?
ខ៖ ពីមុនផ្ទះតូច សព្វទើបតែលើកផ្ទះបានធំគ្រាន់បើដែរ។
ក៖ តើផ្ទះណឹងមីងជួលគេធ្វើ ឬ សាងសង់ដោយខ្លួ​នឯង?
ខ៖ ជួលគេធ្វើ។
ក៖ ចុះមីងមានជំនាញអ្វីខ្លះពីក្រុមគ្រួសារមីងដែរទេ?
ខ៖ មិនដឹងមានជំនាញអី កូនជំនាញគេផ្សេងៗ។
ក៖ ចឹងអាចមីងអាចនិយាយប្រាប់បានទេមីងពីពេលវេលាដែលមីងពិបាកបំផុតក្នុងជីវិត មិនថាជារឿងអ្វីដែលកើតឡើងខ្លះចំពោះមីង?
ខ៖ និយាយពិបាកថាវាពិបាកសែនពិបាកហើយ អាអត់ម្តាយហើយ អាក្រហើយ យើងមេម៉ាយទៀត។
ក៖ ដូចជាជំនាន់ប៉ុល ពត មីងជួបការលំបាកអ្វីខ្លះដែរមីង?
ខ៖ មិនលឺថាទេ លីសែង រើសអាចម៍គោទៅ កាប់ក្រធានខែតទៅ វ៉ៃដីទៅស្រេចតែនឹងគេបញ្ជារ ស្រេចនឹងគេបញ្ជារ។
ក៖ មានអីទៀតទេមីង?
ខ៖ អស់ហើយ។
ក៖ ចឹងមីងធ្វើអ្វីខ្លះដើម្បីឆ្លងកាត់ការលំបាកទាំងអស់ណឹងដែរមីង? 
ខ៖ មិនដឹងថាធ្វើអ្វី រកនឹកមិនឃើញ ថាពិបាកនោះវាពិបាកណាស់មិនអូនអើយរកនិយាយមិនកើតទេ។
ក៖ ចុះមីងមានបទពិសោធន៍ល្អៗអ្វីខ្លះដែរនៅក្នុងជីវិតរបស់មីង ដូចជាពេលវេលាសប្បាយអីចឹងណា?
ខ៖ មានថ្ងៃណាទៅក៏សប្បាយទៅ ថ្ងៃណាក៏យើងទុក្ខ ទុក្ខតែអារឿងកូនណា យើងគិតមើលថាថ្ងៃមុខទៅទៀតបានអីចិញ្ចឹមកូនចេះចុះទៅណា យើងចេះតែគិតទៅណាអត់ពីឪពុកហើយក៏នៅតែម៉ែ អត់ពីម៉ែទៀតមិនដឹងទៅឯណាទេចេះតែពិចារណាទៅណា។
ក៖​ ចឹងកាលពីនៅក្មេងមីងមានក្តីស្រម៉ៃអ្វីខ្លះដែរមីងពេលមីងធំឡើងណា?
ខ៖ ស្រម៉ៃឃើញគេមានឡានមានអីចង់តែបាន តែបើយើងវាអត់ដឹងថាម៉េច វាគ្មានបានដូចបំណងណា។
ក៖ ចុះសិនជាមីងអាចប្រាប់ទៅកាន់កូនចៅជំនាន់ក្រោយៗរបស់មីង តើមីងចង់ផ្តាំផ្ញើរអ្វីដល់ពួកគាត់ដែរ?
ខ៖ ថាឲ្យកូនខំតស៊ូនឹងឆាកជីវិតនេះណា ឲ្យកូនប្រឹងឲ្យកូនខំរៀន កុំឲ្យដូចម៉ែកុំឲ្យល្ងង់ដូចម៉ែចេះទៀតចឹងណា។
ក៖ ចាសមីងមានអ្វីបន្ថែមទៀតទេមីង?
ខ៖ មិនមានអ្វីទៀតទេអស់ហើយ។
ក៖ មីងដូចជាជំនាន់ប៉ុល ពតណឹងមីងនៅជុំក្រុមគ្រួសារ ឬក៏មីង?
ខ៖ យើងជម្លៀសចេញទៅយើងជុំគ្នាបានតែរយៈពេល៣ខែទេ ពេល៣ខែឡើងចាប់ផ្តើមបំបាក់គ្នាហើយ បងៗ២នាក់ទៅធ្វើការមិនដឹងជាទៅណា ជួនណាទៅដេកនៅកន្លែងចល័តនោះទៅ ជួនណាមានតែម៉ែមកជួបខ្ញុំតែប៉ុណ្ណោះឯងតែម៉ោង៤ឡើងទៅបាត់ ទាល់តែព្រលប់ៗឡើងបានឃើញម៉ែមក ហើយកាន់ចានទៅដួសបបរហើយ អាសូរតែបបរខាប់ទៅទឹករ៉ាវក៏ខ្លូកគេវ៉ៃជួងហើយយកចានយកស្ទាបព្រាទៅហើយទៅដួសបបរ។
ក៖ មានអី្វទៀតទេមីង?
ខ៖ មិនអីទែប៉ុណ្ណឹងឯង។
ក៖ ចាស ចឹងខ្ញុំសូមថ្លែងអំណរគុណដែលមីងបានចំណាយពេលវេលាដើម្បីឲ្យខ្ញុំធ្វើការសម្ភាសន៍មីង ចាសខ្ញុំសូមជូនពរឲ្យមីងមានសុខភាពល្អ និងមានសុភមង្គលណាមីង ចាសអរគុណច្រើនណាមីងសម្រាប់ការសម្ភាសន៍មីងណា។
